БАЛТАЧ РАЙОНЫ

БӨРБАШ УРТА МӘКТӘБЕ
ЗАМАНЧА ХАТЫН-КЫЗ ИМИДЖЫ: КИЕНҮ СТИЛЕ ҺӘМ ПРИЧЕСКА

(8 класс)

Технология укытучысы:  

Хөсәенова Фирания Хәниф кызы

Максат:

1. Укучыларга имидж төшенчәсе бирү, төрле чордагы кием һәм прическа төрләре белән таныштыру, зәвык белән киенергә өйрәтү.
2. Укучыларның иҗади сәләтен үстерү.

3.   Мөстәкыйльлек, пөхтәлек, эстетик зәвык тәрбияләү.

Җиһазлау: компьютер, экран, проектор, плакат, карточка – тест биремнәре.
Дәреснең тибы: катнаш.

Методы: аңлатмалы-иллюстратив, өлешчә эзләнүчән.

Дәресне оештыру формасы: төркемнәрдә парлы һәм индивидуаль эшләр.

Дәрес барышы.

I. Оештыру.

- Исәнмесез, укучылар!
Кеше күңеле матурлана
Матурлыкны күргән саен.

Исәнләшик, матур итеп бер елмайыйк

Бер – беребезгә һәр көн саен.

II. Актуальләштерү.

(Слайд №1)

- Укучылар, бер акыл иясе шундый сүзләр әйткән:

“Теләсәгез, акыллы булыгыз,

Булдыра алсагыз, ягымлы булыгыз,

Ләкин матур булу – сезгә мәҗбүри,
Хөрмәтле кызлар”.

Акыл штурмы.
(Слайд №2)
- Матур булып күренү, үзенә башкаларны җәлеп итү өчен хәзерге заман хатын-кызы нәрсәләргә игътибар итәргә тиеш?

(Киенү стиле, килешле прическа, килешле бизәнү, мода таләпләре, матур сөйләм, сәламәт булу, этикет)

- Матур җавапларыгыз өчен рәхмәт.

(Карточка белән эш, мәкальләр, әйтемнәр)
III. Яңа тема.
(Слайд №3)

- Безнең бүгенге темабыз “Заманча хатын-кыз имиджы: киенү стиле һәм прическа”. Укучылар, имидж сүзе яңа сүз. Сез имидж сүзе белән кайсы фәндә очраштыгыз? (Җәмгыять белеме дәресләрендә)
                                          Тышкы күренеш (йөз, кием, прическа, үз-үзеңне тоту)
Имидж =             +
                             Эчке дөнья (әхлакый йөз, холык, табигать)

Хәзерге заман хатын-кызы өчен үзеңне күрсәтә белү, үзеңнең индивидуаль стилеңне табу гаять мөһим. Үзеңнең тышкы кыяфәтеңә игътибарсыз булу, гафу итмәслек хата.  Килешле киенү, матур прическа һәрбер кыз баланың хыялы. Кешенең киеменә, прическасына карап, аның нинди шәхес булуын чамаларга мөмкин. Кешенең имиджында аның рухи үсеш дәрәҗәсе, эчке дөньясы чагыла. Безнең һәрберебез үзеннән билгеле бер образ тудыра, бүгенгечә әйтсәк, имидж барлыкка китерә. Үз имиджын барлыкка китергәндә  һәрбер хатын-кыз үзенең башкаларга нинди булып күренергә теләвен уйларга тиеш. 
-Укучылар, төрле тарихи чорларда киенү, прическалар бер төрле булганмы? (Юк)
Киенү, прическа турында сүз барганда без тарихка мөрәҗәгать итәбез. Кием-салым, прическа вакытлар узу белән зур үзгәреш кичергән.

(Слайд №4)

Борынгы заманнарда кием хезмәтен тәнгә ябылган тире үтәгән. Мең еллардан соң беренчеләрдән булып, греклар җилкәле кием кия башлаганнар. Борынгы мисырлылар гәүдәгә сыланып торган киемнәр кигәннәр. Рус, татар халкы турыга киселгән, киндердән тегелгән озын күлмәкләр кигән.
(Плакат белән эш)

Киемнең килешле булуы аның силуэтына һәм стиленә бәйле.
- Укучылар, нинди силуэт төрләрен беләсез? (Туры, трапеция, өчпочмак, овал һәм ярым сыланып торучы силуэтлар)

- Нинди стиль төрләрен беләсез? (Классик, романтик, спорт, фольклор)
(Сораулар)
(Плакат белән эш)

(Слайд №5)

Сезнең гардеробыгызда төрле стильдәге киемнәр бар. Сезгә бу киемнәрне гәүдә үзенчәлекләрегезне искә алып һәм кая киеп баруыгызны истә тотып сайларга кирәк.

Укучылар, без имиджның бер өлеше булган киенү стилен карадык. Хәзер белемнәребезне  тикшерү өчен тест эшлибез. Җавапларны плюс тамгасы белән билгеләргә.

(Слайд №7)
Тест №1.

1. Кием сайлаганда нәрсәне истә тотарга кирәк?

А) кием кешенең гәүдә үзенчәлекләренә туры килергә;

Б) модалы булырга;

В) ачык төстә булырга тиеш.

2. Нәрсә мөһимрәк?

А) киемнең үзенә җәлеп итеп, күзгә ташланып торуы;
Б) аның чиста, пөхтә булуы.

3. Кыска итәк ничек атала?

А) миди;

Б) мини.

4. Кайсы силуэт мода тарафыннан сирәк тәкъдим ителә?

А) туры силуэт;

Б) овал силуэт.

5. Тимер кыршау ярдәмендә күпертеп ясалган хатын-кыз итәге ничек аталган?

А) катильон;

Б) кринолин.

6. Урта гасырларда хатын-кызлар сылу күренү өчен, гәүдәләрен нәрсә белән тарттырып йөргәннәр?

А) каркас;

Б) корсет.

7. Яшьләр яратып кия торган джинсы нинди стильгә керә?

А) классик;

Б) романтик;

В) спорт;

Г) фольклор.

8. Модельер-рәссам нинди эш башкара?

А) подиумда модель тәкъдим итә;

Б) кием-салым  тегү өчен тукыма сайлый;

В) модель иҗат итә, шуның буенча кием тегә.

Экранда дөрес җаваплар дар, эшегезне тикшерегез, бер-беребезнең эшен бәяләгез.
(Слайд №8)
- Килешле прическа сайлау өчен йөзнең формасын истә тотарга кирәк. Хәзер шуларны искә төшереп үтик.
(Слайд №9)
(Карточка белән эш)

- Мин сезгә төрле формадагы йөзгә ясалган прическа рәсемнәре бирәм. Һәрбер төр йөздә бер прическа ялгыш ясалган. Ялгышны табарга һәм билгеләргә.
Физкультминутка.

- Әйдәгез укучылар, ял итеп алыйк. Без үзебезнең матурлыкны сакларга тиеш. Плакатта күрсәтелгән тәртиптә биткә массаж ясыйбыз, өч тапкыр кабатларга.

Прическа һәм кием сайлаганда гәүдә төзелешен дә искә алырга кирәк. Мин һәр төркемгә рәсемнәр бирәм. Кайсы рәсемнәрдә кызларның киеме һәм прическасы дөрес сайланган, шул рәсемгә плюс куярга.

(Җавапларны экранда тикшерегез)

(Слайд №10)

-Укучылар, бик тиздән сезнең мәктәпне тәмамлар вакытыгыз җитә. Аннан соң укырга кереп, үзегезгә ошаган профессияне үзләштереп, эшкә урнашырга туры киләчәк. Сез үзегез сайлаган профессиядә кешеләргә ничек күренергә  тиешлегегезне күзалларга тиеш буласыз. Киләчәктә нинди профессия кешесе булсагыз да профессиональ имиджны дөрес сайлау, эш бирүченең ышанычын аклау дигән сүз.
-Сез нинди профессия сайлар идегез?

-Сез эшлекле хатын – кыз имиджына нинди профессия кешеләрен керә дип уйлыйсыз?
(Дәүләт эшлеклеләре, дәүләт җитәкчеләрне, депутатлар, оешма җитәкчеләре, банк хезмәткәрләре,  бизнес белән шөгыльләнүчеләр, секретарьлар һ.б.) 
(Дәфтәрдә эш)

Хәзер без сезнең белән сорауларга җавап биреп теоретик яктан эшлекле хатын – кыз образы тудырырырбыз. 
1.Эшлекле хатын – кызга нинди стиль барачак?

(Классик стиль)

2.Нинди стильләр бу образга каршы килә?

(Спорт, фольклор)

3.Классик стильгә нинди киемнәр керә?

(Костюм-итәк, костюм-чалбар, күлмәк-костюм, итәк-блузка-жилет, блузка-сарафан)
4.Эшлекле кием өчен нинди төсләр сайлау отышлы?

(Бер генә төсле, зәңгәр, ак, көрән, кара)

5.Кара төстәге киемнәр нинди гәүдәлеләргә һәм нинди төстәге чәчле хатын-кызларга барачак?

(Тулы гәүдәле, кара чәчле хатын-кызларга барачак)

6.Бизәкле, ялтыравыклы тукыма эшлекле хатын-кыз киеме тегү өчен ярыймы? (Юк)
7.Эшлекле хатын-кыз нинди аксесуарлар куллана ала?

(Яулык, галстук, шарф, сәгать)

8.Эшлекле хатын-кыз нинди төстәге колготки кия ала? 
(Тән төсендәге, кара, көрән төстәге рәсемсез колготкилар кия ала)

9.Эшлекле хатын-кызга нинди аяк киеме барачак?

(Классик стильдәге, уртача үкчәле туфлилар барачак)

10.Эшлекле хатын-кыз чәчне ничек йөртергә тиеш?

(Үреп, җыеп кыстырып, өеп куеп)
-Эшлекле хатын-кызлардан кемнәрне беләсез?

(Зилә Вәлиева,  Валентина Матвиенко, Хилари Клинтон)

-Хатын-кыз президент булырга да мөмкин. Ул ничек дәүләт җитәкчесе була ала?(Аны сайлауларда сайлый алалар)

-Сайлауларда ничә яшьтән кемнәр катнаша ала?

-Бездән район советына депутатлыкка кандидат итеп күрсәтелгән  хатын-кыз киңәш сорый. Аны райондашлары депутатлыкка кандидат итеп күрсәткәннәр. Сайлау уңышлы узсын өчен безгә аның имиджын эшләргә кирәк. Ул үзе турында түбәндәгеләрне хәбәр итә: 37 яшь, югары белемле, кияүдә, ике баласы бар, мәктәптә укыта. Уртача гәүдәле, йөз формасы овал, чәче уртача озынлыкта, кара. Чәчен кистерергә теләми. Моңа кадәр романтик стильдә киенергә яраткан.

IV. Йомгаклау
(Слайд №11)

1. Дәрескә нәтиҗә ясау. Нәрсә өйрәндек? Без бүгенге дәрестә заманча хатын – кыз имиджын өйрәндек.
2. Билгеләр кую. Төркемнәр бер-берсенең эшен бәяли.

3. Өй эше: Дәрестән тыш чара өчен имидж эшләргә.
Укучылар! Бүгенге дәрестә алган белемнәрегез сезгә тормышта терәк һәм кирәк булсын.
Көннең яктылыгы -  кояшта,

Күкнең матурлыгы – йолдызларда, 

Җирнең гүзәллеге – хатын-кызларда.

Кызлар, мин сезнең барыгызның да бәхетле булуын телим. Киемегез дә, йөзегез дә, күңелегез дә матур булсын.
1. Эшлекле хатын – кызга нинди стиль барачак?
2. Нинди стильләр бу образга каршы килә?

3. Классик стильгә нинди киемнәр керә?

4. Эшлекле кием өчен нинди төсләр сайлау отышлы?

5. Кара төстәге киемнәр нинди гәүдәлеләргә һәм нинди төстәге чәчле хатын-кызларга барачак?

6. Бизәкле, ялтыравыклы тукыма эшлекле хатын-кыз киеме тегү өчен ярыймы ?

7. Эшлекле хатын-кыз нинди аксесуарлар куллана ала?

8. Эшлекле хатын-кыз нинди төстәге колготки кия ала? 

9. Эшлекле хатын-кызга нинди аяк киеме барачак?

10. Эшлекле хатын-кыз чәчне ничек йөртергә тиеш?

Станиславскийның: “Театр вешалкадан башлана” дигән әйтемнең мәгънәсен аңлатыгыз.

“Кешедә барысы матур булырга тиеш: киеме дә, йөзе дә, күңеле дә, фикере дә” – дигән А.П.Чехов. Сез моны ничек аңлыйсыз?
“Май чүлмәге тышыннан билгеле” мәкален ничек аңлыйсыз?

“Кешенең киеменә карап каршы алалар, акылына карап озаталар” -дигән әйтем нәрсәне аңлата?

